
1. Առկա իրավիճակը և կարգավորման ենթակա խնդրի սահմանումը
2025 թվականի մարտի 5-ին տեղի է ունեցել Հայաստանի Հանրապետության կողմից 750 միլիոն ԱՄՆ դոլարի պետական արտարժութային պարտատոմսերի (այսուհետ՝ եվրապարտատոմս) գնագոյացումն ու տեղաբաշխումը, որի մուտքերը հասանելի կլինեն վերջնահաշվարկի օրը՝ մարտի 12-ին։ Միևնույն ժամանակ, 2025 թվականի մարտի 26-ին նախատեսվում է 2015 թվականին թողարկված եվրապարտատոմսերի ամբողջական մարում՝ 313,166,000.0 ԱՄՆ դոլար ծավալով, ինչպես նաև 2025 և 2029 թվականներին մարման ենթակա եվրապարտատոմսերի գծով տոկոսագումարի վճարում՝ 21,070,684.5 ԱՄՆ դոլար ծավալով։
Փաստացի, ստացվող գումարների և վճարային պարտավորությունների միջև առկա է ընդամենը 14 օր, որի ընթացքում պետությունը ենթարկվում է արտարժույթային ռիսկերի։ Ավելին, այս կարճ ժամանակահատվածում կառավարությունը ստիպված է իրականացնել արտարժույթի երկու խոշոր գործարք՝ կրելով Հայաստանի Հանրապետության կենտրոնական բանկի կողմից սահմանված առք/վաճառք տարբերության ծախսերը։ Դիտարկվել է նաև ԿԲ հաշիվներում համապատասխան արտարժույթով, մինչև մարման ժամկետը, առանց փոխարկում իրականացնելու, մոտ 731 մլն ԱՄՆ դոլարի պահպանելը, սակայն, հարկ է հաշվի առնել, որ վերոնշյալ դեպքում միջոցները տոկոսային եկամուտ չեն գեներացնում՝ համաձայն կողմերի միջև կնքված պայմանագրի։
2. Կարգավորման նպատակները, ակնկալվող արդյունքը
Վերոգրյալը հաշվի առնելով՝ Սիթի բանկը, թողարկման գործընթացի նախապատրաստման ընթացքում, առաջարկել է անհրաժեշտ միջոցները պահել ՀՀ համար բացված հատուկ հաշվում: Վերոնշյալ հաշվից հնարավոր կլինի իրականացնել վճարային պարտավորություններն՝ առանց լրացուցիչ փոխարկման ծախսերի։ 
[bookmark: _GoBack]Նախատեսվում է Սիթի բանկում բացվող հաշվին մինչև մարտի 24-ը պահել 334.2 մլն ԱՄՆ դոլար գումար, որի դիմաց ակնկալվում է ապահովել տարեկան SOFR - 0.25% եկամտաբերություն։ 
Արդյունքում՝ չեզոքացվում են ՀՀ կառավարության արտարժույթային ռիսկերը, փոխարկման սպրեդի հետևանքով լրացուցիչ ծախսեր չեն առաջանում, պետական բյուջեն ստանում է լրացուցիչ եկամուտ։
Հաշվի առնելով, որ հաշվի բացման գործընթացը պահանջում էր ավելի երկար ժամանակ, քան առկա էր մոտակա ՀՀ կառավարության նիստի օրակարգում հարցի ընդգրկման համար, ՀՀ ֆինանսների նախարարությունն ու ՀՀ կենտրոնական բանկը համատեղ քննարկման արդյունքում համաձայնություն են տվել նշված հաշվի բացմանը։
3. Նախագիծը մշակող պատասխանատու մարմինը և մշակմանը մասնակցող անձանց մասին տեղեկություններ
Նախագիծը մշակվել է Հայաստանի Հանրապետության ֆինանսների նախարարության կողմից՝ համագործակցելով ՀՀ կենտրոնական բանկի հետ:
4. Նախագծերի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Նախագծի ընդունման արդյունքում պետական բյուջեն կստանա մոտ 445,000.0 ԱՄՆ դոլարին համարժեք լրացուցիչ տոկոսային եկամուտ։
[bookmark: _Hlk109134718]5. Կապը ռազմավարական փաստաթղթերի հետ
Հայաստանի Հանրապետության կառավարության 2024 թվականի հուլիսի 4-ի «Հայաստանի Հանրապետության 2025-2027 թվականների պետական միջնաժամկետ ծախսերի ծրագիրը հաստատելու մասին» N 1064-Ն որոշման համաձայն ՀՀ կառավարության պարտքի կառավարման 2025-2027 թթ. ռազմավարական ծրագիր:
2

